Монгол Улсын Их Хурлын Намрын чуулганы  Нийгмийн бодлого, боловсрол, соёл, шинжлэх ухааны байнгын хорооны 2012 оны 10 дугаар сарын 25-ны өдөр (Пүрэв гариг)-ийн хуралдаан 10 цаг 25 минутад Төрийн ордны “Б” танхимд эхлэв.

Хуралдаан даргалагч, Улсын Их Хурлын гишүүн З.Баянсэлэнгэ ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 15 гишүүнээс 10 гишүүн ирж, 66,6 хувийн ирцтэй байв. 
Өвчтэй: С.Дэмбэрэл, Я.Санжмятав;
Чөлөөтэй: С.Оюун, С.Эрдэнэ;

Тасалсан: Г.Уянга;
Нэг. Нийгмийн даатгалын тухай хуульд өөрчлөлт оруулах тухай хуулийн төсөл /анхны хэлэлцүүлэг/
Хэлэлцэж буй асуудалтай холбогдуулан Сангийн яамны Төсвийн бодлогын газрын дарга Ж.Ганбат, Зарлагын хэлтсийн дарга Б.Нямаа, Улсын Их Хурлын Тамгын газрын Эрх зүй, хууь тогтоомжийн хэлтсийн зөвлөх С.Энхцэцэг, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн нарын бүрэлдэхүүнтэй ажлын хэсэг байлцав.
Төсөлтэй холбогдуулан Улсын Их Хурлын гишүүдээс асуулт гараагүй болно.

Улсын Их Хурлын гишүүн Ц.Баярсайхан уг хуулийн төслий анхны хэлэлцүүлгээр нь батлах горимын санал гаргав.

З.Баянсэлэнгэ: - Нийгмийн даатгалын тухай хуульд өөрчлөлт оруулах тухай хуулийн төслийг анхны хэлэлцүүлгээр нь батлах горимын саналын Ц.Баярсайхан гишүүн гаргасан байна. Энэ саналыг дэмжиж байгаа гишүүд гараа өргөнө үү.
Зөвшөөрсөн:              7
Татгалзсан:
     1
Бүгд:
      8
Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Л.Эрдэнэчимэг танилцуулахаар тогтов.
Уг асуудлыг 11 цаг 10 минутад хэлэлцэж дуусав.

Хоёр. Боловсролын тухай хуульд нэмэлт, өөрчлөлт оруулах тухай хуулийн зарим хэсгийг хүчингүйд болсонд тооцох тух                                                                                                                      ай хуулийн төсөл /анхны хэлэлцүүлэг/
Хэлэлцэж буй асуудалтай холбогдуулан Сангийн яамны сайд Ч.Улаан, Улсын Их Хурлын Тамгын газрын Эрх зүй, хууь тогтоомжийн хэлтсийн зөвлөх С.Энхцэцэг, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн нарын бүрэлдэхүүнтэй ажлын хэсэг байлцав.
Төсөлтэй холбогдуулан Улсын Их Хурлын гишүүн Ц.Даваасүрэн, А.Бакей, С.Ганбаатар нарын тавьсан асуултад Улсын Их Хурлын гишүүн Л.Гантөмөр, Ч.Улаан нар хариулж, тайлбар хийлээ.

Улсын Их Хурлын гишүүн Л.Гантөмөр, Ц.Баярсайхан, Ц.Даваасүрэн, А.Бакей, С.Ганбаатар, Ч.Улаан нар санал хэлсэн болно.

Хуралдаан 40 минут түр завсарлав.

З.Баянсэлэнгэ: - 1.Боловсролын тухай хуульд нэмэлт, өөрчлөлт оруулах хуулийн төслөөс 43.4 дэх заалтыг хүчингүй болгохоос бусад заалтыг дор дурдсанаар өөрчлөн найруулах гэсэн саналын томъёоллыг дэмжиж байгаа гишүүд гараа өргөнө үү.

Зөвшөөрсөн:              6
Татгалзсан:
     2
Бүгд:
      8
Гишүүдийн олонхийн саналаар дэмжигдлээ.

2.Боловсролын тухай хуульд нэмэлт, өөрчлөлт оруулах 2012 оны 05 дугаар сарын 09-ний өдрийн хуульд энэ хуулийн 1 дүгээр зүйлийн 1.15 дахь хэсгийн 43.6 гэснийг 3 дугаар зүйлийн 3.4 дэх хэсгийн 43.1.7а заалтыг 2014 оны 01 дүгээр сарын 01-ний өдрөөс эхлэн дагаж мөрдөнө гэсэн агуулга бүхий 6 дугаар зүйл нэмэх; энэхүү нэмэлттэй холбогдуулан 6 дугаар зүйлийн дугаарыг 7 гэж өөрчлөх гэсэн энэ саналыг дэмжиж байгаа гишүүд гараа өргөнө үү.

Зөвшөөрсөн:              7
Татгалзсан:
     1
Бүгд:
      8
Гишүүдийн олонхийн саналаар дэмжигдлээ.

3.Боловсролын тухай хуульд нэмэлт, өөрчлөлт оруулах тухай 2012 оны 05 дугаар сарын 09-ний өдрийн хуулийн 3 дугаар зүйлийн 3.3 дахь хэсгийн 43.1.4 дэх заалтыг дор дурдсанаар өөрчлөн найруулах, 43.1.4 “төрийн болон орон нутгийн өмчийн мэргэжил сургалт үйлдвэрийн төв болон ерөнхий боловсролын сургууль, цэцэрлэгт энэ хуулийн 43.1.2-т заасан албан тушаалд 25 ба түүнээс дээш ажилласан иргэн өндөр насны тэтгэвэр тогтоолгоход 24 сарын, үүнээс сум, тосгон, багийн сургууль, цэцэрлэгт 10 ба түүнээс дээш жил ажилласан бол 36 сарын үндсэн цалинтай нь тэнцэх хэмжээний нэг удаагийн мөнгөн тэтгэмжийг төрийн албан хаагчийн цалингийн сүлжээг баримтлан улсын төсвөөс ажиллаж байгаа байгууллагаар нь дамжуулан олгох” гэсэн саналыг дэмжиж байгаа гишүүд гараа өргөнө үү?

Зөвшөөрсөн:              6
Татгалзсан:
     2
Бүгд:
      8
Гишүүдийн олонхийн саналаар дэмжигдлээ.

4.Боловсролын тухай хуульд нэмэлт, өөрчлөлт оруулах тухай 2012 оны 05 дугаар сарын 09-ний өдрийн хуулийн 3 дугаар зүйлийн 3.4 дэх хэсгийг дор дурдсанаар өөрчлөн найруулах, 43.1.7а “сум, тосгон, багийн сургууль, цэцэрлэгийн эрхлэгч, сургуулийн захирал, сургалтын менежер, сургуулийн нийгмийн ажилтан, дотуур байрны багш, албан бус боловсролын багш, цэцэрлэгийн арга зүйч, сургуулийн номын санч, сургууль, цэцэрлэгийн эмчид 5 жил тутамд 1 удаа 6 сарын үндсэн цалинтай нь тэнцэх хэмжээний мөнгөн тэтгэмжийг ажиллаж байгаа байгууллагаас нь олгох” гэсэн саналын томъёоллыг дэмжиж байгаа гишүүд гараа өргөнө үү.

Зөвшөөрсөн:              6
Татгалзсан:
     2
Бүгд:
      8
Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн А.Бакей танилцуулахаар тогтов.
Улсын Их Хурлын гишүүн Л.Гантөмөр, Ц.Даваасүрэн, А.Бакей нар батлагдсан хуулийг хэдэн сар бололгүй засч байгаад шүүмжлэлтэй хандаж, цаашид тооцоо, судалгаатай хандах талаар саналаа хэлсэн юм.

Хуралдаан 13 цаг 23 минутад өндөрлөв.

Тэмдэглэлтэй танилцсан:
НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН 


ХОРООНЫ ДАРГА
                                                               З.БАЯНСЭЛЭНГЭ
Тэмдэглэл хөтөлсөн:
ХУРАЛДААНЫ ТЭМДЭГЛЭЛ 

ХӨТЛӨГЧ







М.НОМИНДУЛАМ
МОНГОЛ УЛСЫН ИХ ХУРЛЫН НАМРЫН ЧУУЛГАНЫ НИЙГМИЙН БОДЛОГО,          БОЛОВСРОЛ, СОЁЛ, ШИНЖЛЭХ УХААНЫ   БАЙНГЫН ХОРООНЫ 2012 ОНЫ

10 ДУГААР САРЫН 25-НЫ ӨДӨР (ПҮРЭВ ГАРИГ)-ИЙН
ХУРАЛДААНЫ ДЭЛГЭРЭНГҮЙ

ТЭМДЭГЛЭЛ
Хуралдаан 10 цаг 25 минутад эхлэв.

З.Баянсэлэнгэ: - Амар амгаланг айлтгая. Байнгын хорооны гишүүдийн ирцийг танилцуулъя. Хуралдаанд ирвэл зохих 15 гишүүнээс 8 гишүүн ирсэн байна. Ирц бүрдсэн тул хуралдаанаа эхэлье. За хэлэлцэх асуудлаа танилцуулъя. Нийгмийн даатгалын тухай хуульд өөрчлөлт оруулах тухай, 2013 оны төсвийн тухай хуулийг дагалдан өргөн мэдүүлэгдсэн байгаа, анхны хэлэлцүүлгийг явуулна. Мөн Боловсролын тухай хуульд нэмэлт, өөрчлөлт оруулах тухай хуулийн зарим хэсгийг хүчингүй болсонд тооцох тухай хуулийн төслүүдийг хэлэлцэнэ. Хэлэлцэх асуудалтай холбогдуулан өөр саналтай гишүүд байвал гараа өргөнө үү? За А.Бакей гишүүн. Өөр саналтай, за тэгвэл.


Ц.Даваасүрэн: - Одоо энэ Боловсролын хуулийн зарим нэг өөрчлөлтүүдийг хэлэлцээд явчихаад, наад багш нар, гэрээт ажилтан, туслах ажилтан нарын тэтгэмжүүд байхгүй болчих гээд байна уу? Одоо энэ хэлэлцүүлгээр цаашаа явчихвал, 3/2-оор өөрчлөхөөс өөр юм үлдэхгүй болчих гээд байна тиймээ? Энэ дээр яг улс төрийн шийдлээ гаргасан юм уу? Наадах чинь бол бас эмзэг асуудал шүү дээ. Багш нар, тэгээд энэ ажилчид бол их л юу байгаа  юм байна лээ. Би сая орон нутагт ажиллаж байхад бол наадахыг чинь ярьж байна. Ингээд яваад, цаашдаа явсаар байгаад баталчихдаг, тэгээд эргээд хэдэн сарын дараа буцааж оруулж ирдэг ийм нэг практик бидэнд байгаа шүү дээ. Наадах чинь төсвийн орлого, зарлага аль аль талд нь томоохон асуудал үүсэх учраас энийгээ бид нар улс төрийн хувьд шийдэж байж хэлэлцэхгүй бол наадах чинь биш л яваад байх шиг. Ингээд яах вэ, чимээгүй яваад байдаг, гэтэл цаана нь том асуудал үүсэх гээд байгаа байхгүй юу. 


З.Баянсэлэнгэ: - 2013 оны төсвийг дагалдаж орж байгаа өөрчлөлт, зарим хэсэгт хүчингүй болгох гэсэн. Бид энэ дагалдаж орж байгаа хуулиуддаа зарим зүйл, заалтыг нь төсөвтэй холбогдуулан өөрчлөлт оруулах, хүчингүй болгох эсэх асуудлыг хуралдаанаараа хэлэлцсэн байгаа, нэгдсэн хуралдаанаар. Тэгэхээр өнөөдрийн Байнгын хорооны хуралдаан дээр энэ хүчингүй болгох, өөрчлөлт оруулах энэ асуудлуудыг энэ хуралдаанаар хэлэлцэж шийдвэрлэх юм байгаа юм. За Ч.Улаан сайд.


Ч.Улаан: - Боловсролын хуулиудад орж  байгаа энэ нэмэлт, өөрчлөлт маань одоо ингээд батлагдвал энэ хэмжээгээрээ төсөв дээрээ сууна шүү дээ. Бид төсөв дээрээ ийм тооцоогоо хийгээд явж байгаа. Тэгэхээр дагалдаж гарах хуулиа баталчихаад, төсвөө батлах нэг арга зам байна. Эсвэл төсвөө баталчихаад, дагалдах хуулиа араас нь батлах нэг арга зам байгаа. Аль аль нь адилхан нэг л шийдэл дээр очно л доо. Засгийн газар дээр бол яриад, салбарын яам маань цаад холбогдох байгууллагууд, нөгөө Үйлдвэрчинтэйгээ яриад, ерөнхийдөө энэ жилийн хувьд эхний алхам энэ түвшингээс эхэлье гэдэг дээрээ ойлголцчихсон гэж бид нар бодож байгаа. Тийм учраас энэ өөрчлөлтүүд бол хэлэлцэгдээд, дэмжигдээд явахад, энэ хэмжээгээрээ төсөвтөө суугаад, баталгаажаад явна л даа.

Ц.Даваасүрэн: - Энэ дээр гэхдээ тодруулж явахгүй бол би сумдын багш нар орж байна гэж ойлгож байгаа, зөвхөн сумдын багш нар. Аймгийн төвүүдийн багш нар орохгүй гэж ойлгож байгаа тиймээ? Тэгээд ажиллагсдыг бүрмөсөн орхиж байна гэж ойлгоод байгаа юм. Гэхдээ хууль нь хүчинтэй үлдээд, нэг жилээр ухарч үйлчлэхээр шийдэх гэж байна уу? Тэгэхээр яах вэ, бид нар хуулиа ахиад өөрчлөөд явж болж байна. Нэг жилээр гээд сунгаж татаад байгаа шүү дээ, тэрэн шиг заримынх нь үйлчлэлийг ухраад маягаар шийдэхгүй бол хүчингүй болгомооргүй байна. 

Ч.Улаан: - Тийм, анх санал бол бид хүчингүй болгочихвол яасан юм гэсэн санал орж ирсэн. Ингээд төсвийн хэлэлцүүлгийн явцад бол энийгээ үе шаттай авч үзье гэдэг зарчим дээр тогтоод, ингээд яриад явж байгаа юм. Тийм учраас одоо авах заалтуудаа төсөвтөө суулгаад, бусад заалтаа хугацааг нь хойшлуулаад, ингээд санхүү, эдийн засгийн бололцоо бүрдвэл тэр үед нь хууль нээлттэй байж байх хэлбэрээр ингээд явах нь зүйтэй юм гэж тогтсон байгаа шүү дээ.

Ц.Даваасүрэн: - Тэгэхээр чинь одоо татчих ёстой юм биш үү? Одоо татчих хуулиа, тэгээд одоо нэг хэсгийг нь өгнө шүү дээ, зөвхөн сумдын багш нарыг өгнө. Бусад нь өгөхгүй үлдэж байгаа учраас энийгээ харин хойш нь нэг жилээр ухрааж үйлчлүүлэх хуулийн төслүүдээ дараа нь өргөн бариад явчихъя. Би бол хэлэлцэх асуудлаас энэ багш нарын хувьд бол тийм л саналтай байна. Энийг бол буцаагаад татчихъя, тэгээд энэ жилдээ бол сумдын багш нараа өгнө, бусад нь хойшиллоо гэж ойлгоод, хуульдаа нэмэлт, өөрчлөлтөө дараа нь хийгээд явчихъя. Одоо энийгээ татаад, тэгэхгүй энэ хэлэлцэгдээд явчихаар энэ чинь хүчингүй болох заалтыг хэлэлцэх гээд байгаа байхгүй юу бид нар. 

Ч.Улаан: - Тэгэхээр одоо хуулиа татчихаар чинь бид нар хуулийг бүрэн хэмжээгээр нь хэрэгжүүлж чадахгүй ийм байдалд орчихно шүү дээ. Тэгэхээр одоо энүүгээр яриад, үе шаттайгаар хэрэгжүүлнэ, хууль маань байж байгаа гэдэг агуулгаараа хэлэлцэж шийдэх гээд байгаа шүү дээ. Хүчингүй болгохгүй, одоо үе шаттай хэрэгжүүлье, ийм заалтуудыг нь 2013 ондоо тусгая гэсэн санаагаар явж байгаа байхгүй юу. 

З.Баянсэлэнгэ: - А.Бакей гишүүн.

А.Бакей: - Нэг юм тодруулчихъя. Энэ 2012 оны 05 дугаар сард баталсан хууль байна шүү дээ. Тэгэхээр энэний үечилж эхлэх хугацаа нь мэдээж энэ жилээс эхэлж үйлчилж байгаа тиймээ? Тэгэхээр ер нь үйлчлэх хугацааг нь тодорхой хугацаагаар хойшлуулаад, бэлтгэлээ хангаж байгаад, төсвийнхөө нөхцөл боломжийг судалж байгаад, үйлчлэх хугацааг нь хойшлуулах тухай асуудал байж болох уу? Эсвэл зүгээр зарим заалтуудыг нь хугацааг нь, бүхэл дээр нь хууль үйлчилдгээрээ үйлчилнэ, тэгэхдээ энэ заалтуудыг тэдэн оноос эхэлж үйлчлэхээр хугацааг нь хойшлуулъя гэсэн ийм 2 янзын хувилбар байх шиг байгаа юм л даа. Алинаар нь оруулж байгаа төсөл байна энэ чинь? Эсвэл бүхэлдээ хүчингүй болгож байгаа юм уу?

Ч.Улаан: - Оруулсан санал бол анх бүхэлдээ хүчингүй болгоё гэсэн санал оруулсан юм. Тэгээд анхны хэлэлцэх эсэхийг хэлэлцэх явцад Байнгын хороон дээр яригдаад, юу гэж ойлголцсон гэхээр, ерөөсөө энийгээ бүхэлд нь хүчингүй болгоод хэрэггүй, үе шаттай хэрэгжүүлэх юм байна. Эдийн засаг, санхүүгийн боломж өнөөдөр бас хараахан бүрдээгүй байгаа учраас бүрэн хэмжээгээр хэрэгжүүлэх бололцоо бол алга байна. Тийм учраас үе шаттай хэрэгжүүлье, хуулиа бол хүчингүй болгохгүй, хэрэгжүүлэх хугацаагаа ингээд ялгавартай тогтооё гэсэн байдлаар цаашдаа хэлэлцье гэж яригдсан. Энэ санал нь ч бас зүйтэй юм болов уу гэж бодож байгаа л даа. 

Ц.Даваасүрэн: - Тэгэхээр чинь хуулийн төсөл чинь өөрөө өөр төсөл байж байгаа. Гэтэл энэ төслийг огт өөр болгож ингэж өөрчлөх хууль, эрх зүйн боломж байгаа юм уу? Манай хуулийнхан энэ дээр хариулаач. Одоо энэ чинь хүчингүй болгоё гэдэг төсөл өргөгдсөн байж байгаа шүү дээ. Гэтэл хэлэлцүүлгийн явцад бид нар үе шаттай ухраая гэж ингэж, миний ойлгож байгаагаар бол буцаад татаж аваад, харин энийг хойшлуулъя гэсэн саналаа оруулж ирэх ёстой байхгүй юу Засгийн газар яаралтай. Одоо жишээлбэл зарим хуулиуд дээр тэгсэн шүү дээ. Жишээлбэл жижиг дунд үйлдвэрлэлийн тоног төхөөрөмжийн чөлөөлөлтийн асуудал дээр бол буцаад татаж авчихаад, энийг нэг жилээр ухраая гэдэг саналаа оруулж ирсэн. Тэгэхээр яг л ийм дэгээр явах ёстой шүү дээ. Тэгэхгүй яг энүүгээрээ явчихвал наадах нөгөө багш нарын асуудал, ажиллагсдын асуудал хэлмэгдчих гээд байгаа байхгүй юу. Өмнө нь 1995 оны тэтгэлгийн асуудлыг бас ингээд алга болгочихсон байхгүй юу, үндсэн цалинд нь хийж байна гэж хэлчихээд, дараа нь байхгүй болоод явчихсан. Тэр шиг нөхцөл байдал үүсвэл наадах чинь хаваржингаа юм болно. Тэгээд та бүхэн хар л даа, сая А.Бакей гишүүн хэлээд байна шүү дээ. 2012 оны 05 дугаар сард хуулиа баталчихаад, тэгээд ахиад 5 сарын дараа энийгээ өөрчилнө гээд байхаар чинь энэ бид нар ер нь юу хийж байна гэдэг чинь ойлгомжгүй болчихоод байна шүү дээ. Юу бодож суугаа юм, юу хийгээд байгаа хүмүүс юм. Аягүй бол өнөөдөр өөрчилдөг, хавар жагсаал цуглаан болдог, буцаад энийгээ тэтгэлгийг нь өгье гээд сууж байх царайтай болчихоод байна. Тэгэхээр энэ асуудлыг анхаарч байж хэлэлцэхгүй бол болохгүй байна. С.Ганбаатар бол өчигдөр тодорхой хэлсэн шүү дээ байр сууриа. 

Ч.Улаан: - Хуулийнхан тайлбараа өгөх биз, ер нь  орж ирсэн асуудлынхаа хүрээнд байгаа биз дээ тиймээ?

С.Энхцэцэг: - Яах вэ, оруулж ирсэн хуулийн төсөлдөө өөрчлөлт оруулахдаа гишүүдийн зарчмын зөрүүтэй саналаар заалтуудаа өөрчлөөд явчих боломжтой гэж үзэж байгаа юм. Одоо тэрийгээ хураалгаад явчихад болно. Томъёолол нь сайдаас гарах гээд байх шиг байна л даа. Одоо л яригдах гээд байгаа байхгүй юу. Угаасаа энэ маань анхны хэлэлцүүлэг учраас тиймээ.

А.Бакей: - Өөрөөр хэлбэл энэ олон заалтуудаас чухам аль алиныг нь өөрчлөх гэж байгаа, тэр томъёолол чинь тодорхой биш болоод байгаа байхгүй юу энэ дээр. 

Ч.Улаан: - Одоо санал гараад хураагдана шүү дээ. Анхны хэлэлцүүлгийн дэгээр бол. 

Ц.Баярсайхан: - Хэлэлцэх асуудлаа батлаад, хэлэлцэх асуудалдаа ормоор байна шүү дээ. Хэлэлцэх асуудал дээрээ л яриад байна шүү дээ. Ер нь бол өргөн баригдсан хуулийнхаа төслүүд дээр зарим заалтууд нь одоо хэвээр нь мөрдье, заримыг нь бол хойшлуулъя гэдэг ийм санал бол гаргаж байна гэж ойлгож байгаа шүү дээ.  Тэрний дагуу шийдээд явчихвал. 

З.Баянсэлэнгэ: - За тэгвэл хэлэлцэх асуудлаа эхлээд баталчихъя тиймээ? Хэлэлцэх асуудлыг дэмжиж байгаа гишүүд гараа өргөнө үү? 

8-аас 7.

За хэлэлцэх асуудлаа баталлаа. 

Нэг. Нийгмийн даатгалын тухай хуульд өөрчлөлт оруулах тухай хуулийн төсөл /анхны хэлэлцүүлэг/
Нийгмийн даатгалын тухай хуульд өөрчлөлт оруулах тухай хэлэлцэж байгаа асуудлаар асуух асуулттай гишүүд байвал гараа өргөнө үү? Бас 2013 оны төсвийг дагалдаж орж байгаа. Өөрчлөлт орж байгаа нийгмийн даатгалын шимтгэл дээр. Асуулт байхгүй бол санал хэлье, Ц.Баярсайхан гишүүн.

Ц.Баярсайхан: - Энэ 2007 онд хийсэн татварын шинэчлэлээр бол дөрвөн 10-ын тогтолцоонд шилжинэ гээд, Нийгмийн даатгалын ялангуяа олгогч дээр ногдож байгаа ачааллыг нэлээд хэмжээгээр бууруулсан ийм шийдвэр гарсан шүү дээ. Одоо бол  тэтгэмжийн даатгалын шимтгэл, ажил олгогчийн ажилгүйдлийн тэтгэмжийн хувь, хэмжээ хоёрыг энэ хуульд заасан хэмжээ дотор бие бие рүү шилжүүлэх маягийн арга хэмжээ авч байгаа юм. Ялангуяа тэтгэмжийн хувь, хэмжээ нэлээн нэмэгдсэн, сангийнхаа хэмжээтэй уялдуулаад. Тийм учраас цаашдаа бол татварын шинэчлэлийн хоёр дахь багц асуудлыг бол Засгийн газраас ойрын үед санал болгоно гэж байгаа шүү дээ. Тэр явцдаа бол энэ асуудлыг судалж үзэх хэрэгтэй. Ялангуяа ажилгүйдлийн даатгалын сангийн хэмжээ маань бол энэ шимтгэлийн хэмжээг бууруулж байгаа нь бол бас нэлээн хүнд байдалд орж болзошгүй. Тийм учраас тэр үед нь гарцаа байхгүй эргэж харах байх. Одоо бол оруулсан асуудлыг нь дэмжээд, зарчмын зөрүүтэй санал гаргахгүй бол анхны хэлэлцүүлгээр нь баталчихъя гэсэн ийм горимын санал байгаа юм.

З.Баянсэлэнгэ: - За өөр саналтай гишүүд байна уу? 0,5-ыг 0,2 болгож байгаа, 0,8 болгож байгаа. Санал байхгүй байна. Тэгэхээр Ц.Баярсайхан гишүүний гаргасан горимын саналыг дэмжиж байгаа гишүүд гараа өргөнө үү? Анхны хэлэлцүүлгээр нь батлах.

8-аас 7.

За анхны хэлэлцүүлгээр нь нэгдсэн хуралдаанд оруулъя гэж шийдлээ. Санал, дүгнэлтийг нэгдсэн хуралдаанд Л.Эрдэнэчимэг гишүүн уншиж, танилцуулъя. За томиллоо.

Хоёр дахь асуудалдаа оръё. 

Хоёр. Боловсролын тухай хуульд нэмэлт, өөрчлөлт оруулах тухай хуулийн зарим хэсгийг хүчингүйд болсонд тооцох тухай хуулийн төсөл /анхны хэлэлцүүлэг/
Хуулийн төслийг хэлэлцэнэ. Тэгэхээр хуулийн төсөлтэй холбогдуулан асуух асуулттай гишүүд гараа өргөнө үү? Ц.Даваасүрэн гишүүн, өөр? Ц.Даваасүрэн гишүүнээр тасаллаа.

Ц.Даваасүрэн: - Одоо тэгээд наад орж ирсэн байгаа Боловсролын хуулийнхаа заалтуудыг зарчмын зөрүүтэй саналын томъёолол таны гар дээр байна уу?

З.Баянсэлэнгэ: - За 43.1.4 “Төрийн болон орон нутгийн өмчийн бүх шатны сургууль, цэцэрлэгт ажиллаж байгаа дараах этгээдэд дор дурдсан үндсэн цалинтай нь тэнцэх хэмжээний нэг удаагийн мөнгөн тэтгэмжийг төрийн албан хаагчийн цалингийн сүлжээг баримтлан Улсын төсвөөс ажиллаж байгаа байгууллагаар нь дамжуулан олгоно” гэж. 

43.1.4а.“багш, цэцэрлэгийн багш, туслах багшийн албан тушаалд 25 ба түүнээс дээш жил ажиллаж байгаа албан хаагч өндөр насны тэтгэвэр тогтоолгоход 24 сарын, үүнээс сум, тосгон, багийн сургууль, цэцэрлэгт 10 ба түүнээс дээш жил ажилласан бол 36 сарын” нэг мөр уншаад явчих юм уу, санал санал дээр.

Ч.Улаан: - З.Баянсэлэнгэ даргаа, өчигдөр С.Эрдэнэ гишүүн санал гаргаад, хэлэлцэх эсэх дээр гаргаад байсан шүү дээ. Эхлээд тэр саналыг хураалгах ёстой юм биш үү? Тэр нь юу гэхээр хуулийг бүхэлд нь хүчингүй болгохгүй, үе шаттайгаар хэрэгжүүлье гэдэг санал гаргаад өчигдөр Байнгын хорооны дүгнэлтэд уншуулчихсан шүү дээ. Тэр саналаа эхэлж хураачихаад, тэгснийхээ дараагаар энэ ирэх төсөв дээр авах заалтуудаа хэлэлцэж, зөвшөөрчихөөд, тэгээд бусад заалтууд маань үе шаттай хэрэгжих, хойшилж байгаа заалтад ороод явлаа гэдэг энэ системээрээ явбал ойлгомжтой болчих юм биш үү? 

Ц.Даваасүрэн: - Зарчмын зөрүүтэй саналын томъёоллоор хурааж, хийж өгөхгүй бол болохгүй. Одоо жишээлбэл үе шаттай, тэгээд туслах ажилчид, аймгийн төвийн багш нарын хувьд бол жилээр хойшиллоо гэдэг юмыг ямар нэг байдлаар оруулж өгөхгүй бол болохгүй шүү дээ.

З.Баянсэлэнгэ: - Тэгэхээр энэ дээр зарчмын зөрүүтэй саналаа бичгээр өгөөд, тэрүүгээр нь санал хураалгасан дээр байх.

Ц.Даваасүрэн: - Тэгэхээр үе шаттай хэрэгжүүлэхээр боллоо гэдэг заалтаа тэгж болох уу?

Ц.Баярсайхан: - Ерөнхий зарчмаараа үе шаттайгаар хэрэгжүүлэх аргагүй нөхцөлд хүрсэн гэдгээ оруулчихаж болно шүү дээ. Дараа нь энэ онд хэрэгжүүлэх, ирэх онд хэрэгжүүлэх гэдгийг нь ялгаад оруулчихъя, тэгээд болох нь байна шүү дээ. 

Ц.Даваасүрэн: - Тэгвэл ингэе, үе шаттай хэрэгжүүлэхээр би тэгвэл зарчмын зөрүүтэй саналын томъёолол бичээд өгчихье. Үе шаттай хэрэгжүүлэхээр тогтож, сум, аймгийн төвийн сумд, сумдын багш нар гээд саяын наад заалт дотор чинь тэгээд нөгөө сургуулийн туслах ажилчдыг бол нэг жилээр ухраарай гэж оруулах юм уу? Үе шаттайгаар хойшлууллаа гэх юм уу?

Ч.Улаан: - 1 жилээр ч биш, ер нь бол энэ хуулийг хасахгүйгээр, бүхэлд нь анх төсөлд орж ирэхдээ бол хүчингүй болгоё гэж орж ирсэн шүү дээ. Тэгэхээр хуулийг хүчингүй болгохгүйгээр үе шаттайгаар хэрэгжүүлэхээр тооцож, хуулийн өөрчлөлтийг хийх нь зүйтэй гэсэн санал өчигдөр гараад байсан л даа. Эхлээд тэрүүгээрээ санал хураачих ёстой. 

А.Бакей: - Тэгээд доторх.

Ч.Улаан: - Яг үнэн, тийм.

З.Баянсэлэнгэ: - Тэгэхээр хуулийн зарим зүйл, заалтыг хүчингүй болгохгүйгээр, хуулийн хэрэгжих хугацааг, хуулийг үе шаттайгаар хэрэгжүүлэх, зарим зүйл, заалтыг хүчингүй болгохгүйгээр хуулийн хэрэгжих хугацааг хойшлуулах гэсэн томъёоллоор санал хураалт явуулъя.

Ч.Улаан: - Юугаа биччихье. Цаасаа аваад ир. За бичээд байх Ц.Даваасүрэн.

З.Баянсэлэнгэ: - Зарчмаар нь хураачихъя.

Ч.Улаан: - За тэгье.

З.Баянсэлэнгэ: - За дэмжиж байгаа гишүүд гараа өргөнө үү?

9-өөс 8.

Дэмжигдлээ. Үйлчлэх хугацааг.

Л.Гантөмөр: - Ингэх юм бол одоо ингээд дэмжигдчихлээ шүү дээ.  Тэгэхээр ямар зүйл, заалт нэг жилээр хойшлогдох вэ гэхээр 2-хон заалт хойшлох юм, за 3 заалтыг хойшлуулна. Энэ бол 5 жилд нэг удаа эрүүл мэндийн үзлэгт гэдэг заалтыг 1 жилээр хойшлуулна. Нөгөөдөх нь туслах ажилтнуудын тэтгэмж 12, 24 сарыг 1 жилээр хойшлуулна 2 дахь санал нь байхгүй юу, тийм 2 дахь заалт байгаа юм. Гурав дахь нь бол 5 жил тутамд 1 удаа мэргэжил дээшлүүлэхийг 1 жилээр хойшлуулъя. Ерөөсөө ийм 3 заалтаа хийчих юм бол бусад нь бол болно. 5 жил тутамд мэргэжил дээшлүүлэх байна шүү дээ.

З.Баянсэлэнгэ: - Эмнэлгийн үзлэгт хамруулах.

Л.Гантөмөр: - Эмнэлгийн үзлэгт хамрагдахаа 1 жилээр хойшлуулж байгаа юм. 

Ч.Улаан: - 1 жилээр гэж яг хугацаа, ер нь хойшлуулна гэдгээр нь яачих хэрэгтэй. Тэгээд ирэх жилийн юун дээр ахиад үзнэ шүү дээ. Бололцоо гарвал оруулаад,

А.Бакей: - Ерөөсөө бүхэлд нь.

Л.Гантөмөр: - Ер нь бол ийм юм.

Ч.Улаан: - Төсөв санхүүгийн юутай уялдуулан үе шаттайгаар хэрэгжүүлэх гээд л.

Л.Гантөмөр: - Ч.Улаан сайдаа, яг хуулийн зүйл, заалтыг тодорхой хугацаа, хэрэгжих эхлэх хугацаа тавихгүй бол тодорхой хугацаагаар хойшлуулна гэж болохгүй байхгүй юу. Тийм учраас эрүүл мэндийн үзлэгт 5 жил  тутамд нэг удаа хамрагдана гэх юм бол нийт ажилчин, албан хаагчдаа 5-д хуваагаад, тэгээд 5 жил тутамд нэг удаа оруулаад явахад бол жилд 1,6-2 тэрбум төгрөг гарч болж байгаа юм. Тийм учраас энийгээ 1 жилээр, 2014 оны төсвийн жилээс эхлээд, боловсролын салбарын албан хаагчдын 5/1 нь үзлэг хамрагдана гэсэн үг. Тэгэхдээ Нийтийн албаны тухай хууль батлагдах үед бол Нийтийн албан хаагчид 3 жил тутам нэг удаа үзлэг хамрагдана ийм үзэл санаа бас явж байгаа байхгүй юу. Хэрвээ тэр заалт батлагдчих юм бол тэр рүүгээ шилжээд явчихна. Тийм учраас бол хэдийн хэд гэсэн заалт байна даа. Манай хуулийнхан хараад байх даа, тэр эрүүл мэндийн үзлэгт хамрагдана гэсэн заалтын хэрэгжих хугацааг 2014 оны 01 сараас гээд, нөгөөдөх нь болохоор туслах ажилтан гээд нэг заалт байгаа 43-ын хэд гэж байна. Тэр заалтыг туслах ажилтнуудыг тэтгэмжийн заалтыг 1 жилээр гээд. 2014 оны 01 сараас гээд, ингээд энэ 2 заалтыг хэрвээ сая, би сая горимын санал дэмжигдчихсэн учраас энэ саналынхаа хүрээнд ийм гурван заалтыг хойшоогоо 1 жилээр ухраачих юм бол бусад нь бол өнгөрсөн нөгөө 13 аравны хэдэн тэрбум билээ дээ, бид санал хураалгаад дэмжүүлсэн. Энэ хүрээндээ бол шийдээд явж болох юм гэж. 
А.Бакей: - Тэгвэл энэ Л.Гантөмөр сайдын саяын хэлж байгаа саналын дагуу зарчмын зөрүүтэй санал хураалгаад явчих юм биш үү, тэр бол ерөнхий санал, таны наад хэсэгчилсэн саналыг нэг бүрчлэн хураана шүү дээ.

З.Баянсэлэнгэ: - Нэг бүрчлэн хураах ёстой, за Ц.Баярсайхан гишүүн.

Ц.Баярсайхан: - Би Л.Гантөмөр сайдаас нэг зүйл тодруулах гээд байна л даа. 5 жил тутамд эмнэлгийн үзлэгт оруулахыг хойшлуулахыг чинь ер нь манай энэ төсвийн байгууллагад ажиллаж байгаа хүмүүс бол нийгмийн даатгал, эрүүл мэндийн даатгалдаа хамрагдаад явж байгаа шүү дээ. Эрүүл мэндийн даатгалын хуулиар чинь даатгуулагчийг тодорхой хугацаанд эрүүл мэндийн эмчилгээ, оношлогоонд үнэ төлбөргүй хамруулах гэсэн заалт байдаг шүү дээ. Энэ заалтуудын давхцал, хуулийн юуг бас үзвэл яасан юм бэ? Өөрөөр хэлбэл энэ чинь яг эрүүл мэндийн даатгалдаа хамрагдаад явж байгаа тэр хэсэг маань Боловсролын хуулиараа дахиад 5 жил тутамд хамрагдана гэдэг заалт байж байдаг. Гэтэл цаана нь даатгуулагч болгон 3 жил тутамд үнэ төлбөргүй орох эрхтэй байж байхад энэ бол хуулиараа зохицогдож  болох юм биш үү?

З.Баянсэлэнгэ: - Л.Гантөмөр сайд Ц.Баярсайхан гишүүний асуултад хариулах уу? Та дахиад асуучих.

Л.Гантөмөр: - Одоо бол хуульд хамруулна гэсэн заалт байгаа шүү дээ. Хамруулна гээд 2 сонголт байгаа юм л даа. Нэг нь бол бүгдийг нь хамруулаад, 5 жилийн дараа дахиад бүгдийг нь хамруулах уу гээд ингэхээр том мөнгө гарчихаад байгаа юм. Тэгэхээр манай яам дээр юу яригдаж байсан бэ гэхээр 5 хуваагаад, 5/1 нь одоо үзлэгт орлоо гэхэд дараагийнх нь гээд ийм үе шаттай явъя гэж яригдаж байсан юм. Зүгээр яг хуулийнхаа энэ зүйл заалтыг хасаад явъя гэх юм бол Ц.Баярсайхан гишүүн саналаа гаргаад.

Ц.Баярсайхан: - Үгүй, би хасъя гээгүй шүү дээ Л.Гантөмөрөө, Эрүүл мэндийн даатгалын хуулиар эрүүл мэндийн даатгал төлөгч иргэн бол 3 жил тутам эрүүл мэндийн эмчилгээ, оношлогоонд үнэ төлбөргүй орно гэсэн заалт байдаг байхгүй юу.

Л.Гантөмөр: - Харин тийм, тэр заалтандаа шингээгээд, уг нь бол тэр заалтаараа явъя гэдэг саналаа Ч.Улаан сайд бид 2 ярьсан юм л даа.

Ц.Баярсайхан: - Боловсролын системд тэр хүмүүст зардал дахиж гаргаад, 5 жил тутамд гэдэг бол бараг хэрэггүй байхгүй юу. Тэгэхээр зохицуулалтыг үзэхгүй бол өөрөөр хэлбэл хамгийн даатгал төлөх тогтвортой хэсэг нь дахиад салбарынхаа хуулиар 5 жил тутамд гэхээр чинь Эрүүл мэндийн даатгалын хуулиараа бол эмчилгээ оношлогоондоо үнэ төлбөргүй хамрагдах заалт нь байж байгаа байхгүй юу. Тэрийг бас судалж үзэхээр байна.

З.Баянсэлэнгэ: - Ч.Улаан сайдын санал.

Ч.Улаан: - Үгүй наана чинь тэгэхээр хуулийн 43.1.4 гэсэн заалтад өөрчлөлт орох гээд байгаа шүү дээ. Тиймээ, нөгөө хугацааг нь хойшлуулна гэдэг заалтаа 43.1.4 гээд шууд томъёолчихно гэхээр энэ заалтыг хасаад, оронд нь одоо байж байгаа заалтыг нь хэвээр нь үргэлжлүүлье гэж  орж ирээд байгаа шүү дээ. 12, 24 гэдгээрээ, 24, 36 болж байгааг бол одоогийн байгаагаар нь цааш нь хэвээр нь явуулъя гэсэн. Тэгэхээр тэрийгээ бол тусад нь томъёолж өгөхгүй бол шууд энэ заалтыг хойшлуулна гэж бас болохгүй байна л даа. Яагаад гэвэл 12, 24 чинь өөрөө байхгүй болчих гээд байгаа юм. Тийм учраас энэ дээр нэг дэлгэрэнгүй томъёолол хийчихсэн. 43.1.7 дахь заалтыг бол энийг хойшлуулна гээд хэлчихнэ тиймээ, хугацаа заагаад шууд заалтаараа  хойшлуулж болж байна. 

З.Баянсэлэнгэ: - Хөдөө орон нутгийн нэмэгдэл багшаас бусад албан хаагчид.

Ч.Улаан: - Энэнээс чинь хэсэгчилж авч байна. 43.1.7-оос чинь зөвхөн хөдөөгийнхнийг аваад сум, тосгон, багийн сургууль, цэцэрлэгийн багш, цэцэрлэгийн туслах багшийг нь 5 жил тутамд нэг удаа 6 сарын цалинтай тэнцэх хэмжээний мөнгөн тэтгэмжийг өгнө гэдэг нь үлдэж байгаа юм. Энийг нь хэрэгжүүлж эхэлье. Бусад нөгөө хамрагдсан иргэн гэдэг хуульдаа өргөн хүрээтэй томъёологдоод, дотроо зааглаж, ялгарч байгаа бусад албан тушаалууд нь бол хойшилж байгаа. Бусад гэдэг  нь үү? Бусад гэдэг нь цэцэрлэгийн арга зүйч, сумын номын санч, сургууль, цэцэрлэгийн эмч тэр нь болохоор ирэх жилээс болж байгаа байхгүй юу.  Харин тийм энэ заалт чинь дотроо 2 хуваагдаад байна шүү дээ. Энэ жилд бол багийн сургууль, цэцэрлэгийн багш, туслах багш нь бол энэ жилээс хэрэгжиж байна. Тэр нь бол 2013 ондоо орж чадахгүй хойшилж байна. Тэгэхээр энийг дотор нь зааглаж л энэ чинь авсан заалтууд байгаа байхгүй юу.

З.Баянсэлэнгэ: - Энэ дээрээ хойшлогдох хэсгийг нь хойшлуулаад, зарчмын зөрүүтэй санал гаргаад явбал яасан юм. 

Ч.Улаан: - Энэ салбаруудаа дэмжээд, энэнээс бусдыг нь хойшлуулъя гээд. 

З.Баянсэлэнгэ: - Энэ заалтыг уншихад юугаараа тодорхой  хэсэг нь хойшлогдож үлдэхээр.

Ч.Улаан: - Тодорхой энэ яг юугаараа байгаа.  

Ц.Даваасүрэн: - Та бол байна шүү дээ, яг заалт бүрээр нь явъя, заалт бүрээр нь явахдаа тэр хамрагдах хүмүүсээ тодорхой заагаад, хойшлогдсон хүмүүсээ тодорхой заагаад явчихъя тэгэх  үү?

Л.Гантөмөр: - Тэгэхээр Ч.Улаан сайдаа, 43.1.7 гээд заалтыг бид нар 2 хуваах гээд байна шүү дээ. Тэр хуулийн нэмэлт, өөрчлөлтийн технологио яаж хийх вэ гэдэг асуудал байна л даа. 

Ч.Улаан: - Харин одоо 2 хуваагаад, ирэх оны төсөвт авч байгаагаа яг нэрээр заагаад баталчихъя, тэгээд цаад үлдэж байгаа заалтуудаа..

Л.Гантөмөр: - Харин энэ чинь Боловсролын хуулийн нэмэлт болохоор, одоо бид нар жишээлбэл 43.1.7-г ингэж өөрчлөн найруулна гээд санал энд байж байна шүү дээ. Энд үлдэж байгаа хүмүүсээ бол ирэх жил өгнө гэдэг энэ 2-ыг яаж салгах вэ гэдэг асуудал байна л даа нэг талаасаа.

А.Бакей: - Тэрийг бол хуулийн тэдийн тэд дэх заалтыг тэдэн оноос эхэлж мөрдөх гээд.

Ч.Улаан: - Үгүй, бүтэн заалтаараа болохгүй юу.

Л.Гантөмөр: - Нэг заалт дотроо 2 хуваагдаад байгаа байхгүй юу. 

Ч.Улаан: - Хуулийн тийм заалтаас ийм шатны хүмүүст хамаарах арга хэмжээг 2013 оноос.

З.Баянсэлэнгэ: - Хуулийнхаа заалтыг уншаад ирэхээр яг үлдээд ялгараад ирнэ л дээ.

Ц.Баярсайхан: - Хуулийн үйлчлэлийг гээд.

Ч.Улаан: - Хуулийнхаа заалтыг 2 хуваая. Яг нэг заалтаа бичээд, 2013 оноос хэрэгжихээ 43.1.7а гэдэг юм уу, дараа нь хугацаа хойшилж байгааг нь 43,1.7.б гээд ингээд 2 салгаад, заалт тус бүрээр нь 2 заалт болгоод явъя. Тэгвэл илүү ойлгомжтой болох байх. 

Ц.Баярсайхан: - Надад нэг ийм санал байна л даа. Хуулийн үргэлжлэх хугацааг өөрчлөөгүй, хуулийн дотор үйлчилж байгааг одоо цаг хугацааны ялгавартай болгох гээд байна шүү дээ. Тэгэхээр өмнө бол жишээлбэл Улсын Их Хурлаас Засгийн газарт эрх өгсөн жишиг байдаг юм. Тухайлбал онцгой татварын ч гэдэг юм уу, тодорхой интервалын дотор хөдөлгөх ч гэдэг юм уу, тэгэхээр магадгүй дотор нь ангилаад л а, б гэснээсээ илүү тодорхой үйлчлэлийг нь үе шаттай хэрэгжүүлэх гэдэг тийм эрхийг Засгийн газарт өгсөн шийдвэрээ харж болно шүү дээ. Тэгэх юм бол Засгийн газар шийдвэр гаргахдаа энэ хэсэгтээ олголоо гэдэг юмаа харах ёстой. Ер нь миний нэг санал бол өнөөдрийн энэ нийгмийн салбарт ажиллаж байгаа хүмүүсийн ямар хэмжээний цалин, хангамжид очиж байгаа юм. Дээр нь энэ дэмжлэг, урамшуулал нь төсвөөс ямар хэмжээнд явж байгаа юм. Одоогийн мөрдөж байгаа хуулиудын дагуу ямар нөхцөл энэ хүмүүст байгаа вэ, дээр нь сая Ерөнхий сайд бас баруун аймагт явахдаа энэ бүсийн нэмэгдлийн асуудлыг зөндөө ярьдаг шүү дээ. Тэгэхээр бүсийн нэмэгдлийн асуудлыг ч гэсэн цаашдаа судлахад бол энэ матрицийг бол гаргах хэрэгтэй. Тэрийг ер нь Сангийн яам, Боловсролын яам, Эрүүл мэндийн яам ярьж байгаад гаргах юм бол эндээс олон зүйл ойлгоно. Бид өмнө бас нэг гаргаж байсан. Ч.Улаан сайд санаж байгаа байх тиймээ, 2005 онд билүү гаргаж байсан шүү дээ.

Ч.Улаан: - Хамгийн хялбараар бол үе шаттай хэрэгжих заалтаа заагаад ийм ерөнхий хийж болох юм. 43.1.4; 43.1.7; 43.6, 43.4-ийг үе шаттайгаар хэрэгжүүлэхийг Засгийн газарт зөвшөөрсүгэй. Төсөв, санхүүгийн боломжтойгоо уялдуулан үе шаттайгаар жил жилийн төсөвт тусган хэрэгжүүлэхийг Засгийн газарт гэдэг юм уу, эсвэл энэ хууль юм чинь үе шаттайгаар хэрэгжүүлэх гээд үе шаттайгаар төсөвт тусган хэрэгжүүлэх гэсэн нэг ерөнхий заалт хийчихвэл, яах вэ тэрийг хэлэлцээд, хүчингүй болгохгүй, үе шаттайгаар хэрэгжүүл гээд хөндлөнгийн санал гараад шийдчихэж болно гэж би ойлгоод байгаа шүү дээ.

З.Баянсэлэнгэ: - Хүчингүй болгох гэдэг энэ томъёоллоо өөрчилж, санал хураах байсан юм уу?

Ч.Улаан: - Ер нь бол яриад, хүчингүй болгох гэдэг бол ингээд процесс нэгмөсөн дуусчих гээд байна. Тийм учраас ингэмээргүй байна. Ер нь цаашдаа боломж бүрдвэл энийгээ үргэлжлүүлье гэдэг үүднээс үе шаттайгаар авъя гэж хэлэлцэх явцад ярьсан шүү дээ.

З.Баянсэлэнгэ: - За С.Ганбаатар гишүүн.

С.Ганбаатар: - Тэр Боловсролын салбарын ажилтнуудыг ялгаж, салгаж болохгүй. Тэнд та нар өөр нөөц бололцоонуудаа харъя л даа. Би тэгээд санал гаргамаар байна. Мөнгө байхгүй байна гэдгээр бүх юмыг ам тагламааргүй байна. Засгийн газрын яг энэ тэтгэвэрт гарахын өмнөх тэтгэмжийн тухай хуулийг Засгийн газрын 164 дүгээр тогтоол чинь Их Хурлын доогуур Засгийн газар нь суган доогуур нь зөрөөд байна. 164 дугаар тогтоолын 3 дугаар заалт дээр байна шүү дээ. 25 ба түүнээс доош ажилласан хүмүүсийг 1,4-өөр үржүүлж, нөгөө 36 сарыг чинь бодоод байна шүү дээ цаана чинь. Бүр энэ чинь хууль зөрчөөд, энэнээс үзэхэд төрийн жинхэнэ албан хаагч гээд 40 мянган хүн байгаа. Тэд нараас дор хаяхад 1000 хүн тооцоо, судалгаатай тэр 25 жил хүрээгүй байж, 10-11 жил шамшигдуулж гарч байгаа юм байгаа. Энийг та нар бодоод харахад бол жилдээ 7-9 тэрбум төгрөгийн хэмнэлт гэдэг юм уу энэ шударга бус, хэдэн нэг Засгийн газарт байсан дарга нар өөртөө зориулсан энэ нэг тогтоолыг өөрчлөх ажил бидэнд хэрэгтэй байна. 164 дүгээр тогтоол, энэ саналыг маань та нар хүлээж аваад, юу гэж хэлэх гээд байна вэ гэхээр бидний баталсан хуулийг тогтоол хэлбэрээр цаана чинь хуулийг давсан луйвар хийчихээд байна. Тэгээд наад багш нарын боловсролын салбарын ажилтнууд энэ хямралын жил бол үр хүүхдэдээ зарцуулдаг мөнгөө нэг хэмнэхгүй шиг, хэдэн төгрөг дээр татганахгүй шиг оруулчихмаар байна шүү дээ хамт олон. Тус л даа энэ дээр. Би гарц, арга замыг нь яриад байна шүү дээ, энийг одоо Сангийн сайдаа, 164 дүгээр тогтоол 3 дугаар зүйл, заалт. Урд нь би Байнгын хороон дээр бас саналаа хэлсэн юм байгаа юм. Протоколд байгаа, энэ дээр л нэг онцгой анхаараад, хэдүүлээ орчих юм бол доод тал нь 6-9 тэрбум төгрөг, би доод талыг нь хэлж байна шүү дээ. 40 мянган төрийн жинхэнэ албан хаагчид цаана чинь нугалаа гаргаад байна. Ийм л саналыг би та нарт хэлмээр байна.

З.Баянсэлэнгэ: - За Ц.Даваасүрэн гишүүн.

Ч.Улаан: - С.Ганбаатар гишүүний хэлж байгаа санал эх үүсвэрээ хайя гэж байгаа зөв. Ийм тогтоол байгаа бол бид бас энийг эргэж үзье. Та 6-7 тэрбум төгрөгийн эх үүсвэр гарах гэж байна тиймээ, энэ таны санал болгоод байгаа хуулийг бүрэн хэмжээгээр нь хэрэгжүүлэхэд 157 тэрбум төгрөгийн эх үүсвэр хэрэгтэй байхгүй юу. Бид энд шавхаж байгаад 13 тэрбумыг ирэх оноос эхлүүлье гэж санал оруулж байна шүү дээ. Урд нь бол 10 байгаа шүү дээ. Урд нь 17 байгаа, дээрээс нь бид 13-ыг нэмж байна. Ингээд энэ жил 30-аар явъя гээд үе шаттай явах гэж байна шүү дээ. Тэгэхээр энэ тооцоог хооронд нь уялдуулъя. Үнэхээр 150 тэрбумын нөөц гараад ирж байгаа бол тэр татгалзаад байх утга учир байхгүй шүү дээ бидэнд тиймээ.

С.Ганбаатар: - Ч.Улаан сайдаа, би хуруу хумсаа маажлаад, хэдүүлээ энэ дээр бололцоогоо гаргая гэж байгаа юм. Тэгэхээр үе шаттайгаар гэж ярьж байгаа. Миний олоод байгаа, өчигдөржингөө ойлгосон энэ 7 тэрбум төгрөгийн асуудлыг яриад, өөр боломжит зүйлүүд дээр боловсролын салбарын ажилтнуудын үйлдвэрчний холбоотой Засгийн газрын төлөөллүүд уулзаж, ярих ёстой шүү. Үнэхээр боломжгүй ганц нэг юм хасч, танахаар бол тэдэнтэй заавал зөрчилдөхгүйгээр тэдний өмнөөс бид өнөөдөр ингэж ярина гэдэг бол учир дутагдалтай. Хөдөлмөр, нийгмийн 3 талт хэлэлцээр гэж байгаа. Төсвийг хэлэлцэхээсээ өмнө төсвийг ажилтнуудтай нь заавал зөвлөлдөнө, зөвшилцөнө гэсэн хууль байгаа. Тэрийгээ бас хэдүүлээ хамтарч хэрэгжүүлье, бас манай боловсролын салбарын ажилтнуудын үйлдвэрчний холбооноос өөрсдийн гаргасан хувилбар байгаа юм байна лээ. Хэдүүлээ хамтарч үзэж харах олон саналууд байгаа шүү. 

З.Баянсэлэнгэ: - За Ц.Даваасүрэн гишүүн.

Ц.Даваасүрэн: - Тэгэхээр түрүүний тогтсон зарчмаараа явахдаа зүгээр би нэг ийм зүйлийг хэлье. Бас он зааж өгөхгүй бол үе шаттайгаар гэхээр 5, 10 жил болгоод хаячихаж бас магадгүй. Тэгэхээр 3 жилийн хугацаанд үе шаттайгаар гэдэг ч юм уу, 2 жилийн хугацаанд үе шаттайгаар гэж хэлье, тэгээд тэд тэддүгээр заалтуудыг 2 жилийн хугацаанд үе шаттайгаар хэрэгжүүлж эхэлнэ гэж оруулаад өгсөн байдлаар явчихвал яасан юм. Тэгэхдээ 2 жилийн хугацаа зааж өгөхгүй бол 4 жилийн дараа бас л болсонгүй гээд суугаад байж магадгүй шүү дээ. Тэгэх үү, Л.Гантөмөр сайдаа? Тэгвэл тэгээд томъёоллоо гаргаад байхъя, тэгээд хэдүүлээ ярья. 

З.Баянсэлэнгэ: - Гаргасан томъёоллоо.

Ц.Даваасүрэн: - Тэддүгээр заалтыг.
Л.Гантөмөр: - Үгүй, одоо 43.6 гээд хамгийн сүүлийн  заалт байгаа юм л даа. 43.6 дугаар заалтаа 43.6.1 болгоод, 43.6.2-т  нь ер нь ерөнхийдөө багш нарын нийгмийн баталгааг хангах зүйлд тусгагдсан заалтуудыг 43 дугаар зүйлийн заалтуудыг 2 жилийн хугацаанд батлагдсан өдрөөс нь багтааж үе шаттайгаар хэрэгжүүлэх ажлыг Засгийн газар зохион байгуулна гэсэн заалтыг оруулна. Энэ дотор чинь нийгмийн баталгааны бүх заалтууд байгаа байхгүй юу. Харин төсвийн хуульдаа бол бид нар энд байгаа, энэ чинь арван хэдэн заалт байна шүү дээ, энэнээс 3 дээр нь асуудал яригдаад байгаа байхгүй юу. Тэр 3 дээрээ зохицуулалт хийгээд явъя гэсэн. Өргөн барьсан төслийнхөө бусад заалтаа анхны хэлэлцүүлгээр яах юм.

С.Энхцэцэг: - Үйлчлэх хугацааг ялгаатай хуульдаа хэрвээ оруулъя гэх юм бол бид нар дагаж мөрдөх журмын тухай хуулиар зохицуулахгүй бол нэг удаагийн шинжтэй заалтыг хуульд оруулах боломжгүй шүү дээ. Тэгж зохион байгуулахыг Засгийн газарт даалгасан тийм заалт орох гээд байгаа байхгүй юу.

Ц.Даваасүрэн: - Тэгэхгүй наадах чинь зүгээр үе шаттайгаар төсвийн нөхцөл байдалтайгаа уялдуулж арга хэмжээг аваарай гэхээр 5 жил дараа болоогүй гээд суугаад байх байхгүй юу. Тийм учраас 2 жилийн хугацаанд эхлүүлсэн байя гэдэг заалт оруулж өгөөд, энэ чинь нөгөө бүгдийг нь хүчингүй болгочих гээд байгаа учраас бид нар аргагүй байдалд ороод ингээд байна шүү дээ. Тэр ажилчдыг нь  үлдээе гэдэг арга хэмжээ авах гээд байна шүү дээ. Тэгэхээр 2 жилийн хугацаанд багтааж эхлүүлнэ гэсэн агуулгатай саналыг хураачихъя л даа. 

Ч.Улаан: - Сая Л.Гантөмөр сайдын хэлж байгаагаар нөгөө хууль хүчин төгөлдөр болсон байгаа шүү дээ тиймээ, тэрнийхээ ард 43 дугаар заалтыг тэгж хэрэгжүүл гээд ганцхан заалт нэмж болдоггүй юм уу?

С.Энхцэцэг: - Тэгж хэрэгжүүлнэ гээд яг хуулийнхаа хугацааг заагаад 2014 оны 01 дүгээр сарын 01-ээс гэдэг ч юм уу, хуулийн тэр заалтыг тэдэн оны тэдэн сарын 01-ээс гэж эхэлж хэрэгжүүлнэ гэсэн заалт бол оруулж болж байна. 

Ч.Улаан: - Тийм, тэгээд явчихад болно шүү дээ. 

С.Энхцэцэг: - Заалтаа 2 хуваагаад, харин тийм, тэрийгээ 2 хувааж оруулаад, тэгвэл арай илүү болох гээд байна.

З.Баянсэлэнгэ: - Одоо энэ гаргасан санал дээрээ уншихаар орхигдсон тэр хэсгийг үйлчлэх хугацааг нь заагаад оруулчихвал санал хураалтаараа шийдээд явчихна. Хуулийн хэлтэс тэгж оруулж болно гэж байна. За 43.1.4а-д “багш, цэцэрлэгийн багш, туслах багшийн албан тушаалд 25 ба түүнээс дээш жил ажиллаж байгаа албан хаагч өндөр насны тэтгэвэр тогтоолгоход 24 сарын,”

Ц.Даваасүрэн: - Ингэе, одоо ороод ирчихсэн хуульд байгааг нь үлдээгээд явчихъя тиймээ, тэрэн дотроосоо ухраахаа хураалгах юм байгаа биз дээ, ухраахаа хэлээд явчихна. Хугацааны хувьд ялгаатай болж ирж байгаа шүү дээ. Үлдэж байгаа нь хуулийнхаа дагуу явна гэсэн үг шүү дээ, тийм биз дээ. Хоёуланг нь хэлэх хэрэг байхгүй шүү дээ. Тэрийгээ буцаагаад татчих, тэгээд одоо бол шинээр зарчмын зөрүүтэй гэхээр чинь хууль өргөх хэрэгтэй болох гээд байна шүү дээ.

З.Баянсэлэнгэ: - Хуулийн зарим зүйл заалтыг хүчингүй болгох гэдэг энэ томъёоллоо бид нар өөрчлөөд, хүчингүй болгох гэдэг дээрээ яриад байгаа байхгүй, энийгээ өөрчилчих.

Ч.Улаан: - Сая зарчмаа хураагаад тогтчихсон шүү дээ, хүчингүй болгохгүй, үе шаттай хэрэгжүүлнэ гээд. Одоо үе шаттай хэрэгжүүлэх заалтаа заагаад өгчихье л дөө. 43 дугаар заалтыг томъёолоод хийчих. Заавал доторх жижиг заалтуудаар нь хуваахгүйгээр 43-аа, бүлгээрээ явсан ч болно гэж байна шүү дээ. Наадахаа нэг заалт болгож бичээд, цаана нь үлдсэнийг нь тусад нь нэг заалтаар болгоод, нэг юугаа 2 хуваагаад явчихъя. 

З.Баянсэлэнгэ: - Хуралдаанаа жаахан хойшлуулбал яасан юм.

А.Бакей: - Тэр хооронд ажлын хэсэг ажиллана биз. Бэлтгэлгүй яриад байна шүү дээ бид нар чинь. 

З.Баянсэлэнгэ: - Өнөөдөр 3 цагийн чуулганаар орох ёстой. Чуулганд шууд орно шүү дээ. 12 цаг гээд 40 минутын дараа юм байна. 

Хуралдааныг түр 40 минут хойшлууллаа. 
З.Баянсэлэнгэ: - Оруулж ирж байна. З.Баянсэлэнгэ, А.Бакей, Г.Баярсайхан, С.Ганбаатар, Л.Гантөмөр, С.Одонтуяа, Л.Эрдэнэчимэг, Ц.Даваасүрэн гишүүд ирсэн байгаа тул ирц бүрдсэн байна. Засгийн газраас өргөн барьсан Боловсролын тухай хуульд нэмэлт, өөрчлөлт оруулах хуулийн төслөөс 43.4 дэх заалтыг хүчингүй болгохоос бусад заалтыг дор дурдсанаар өөрчлөн найруулах гэсэн саналын томъёоллоор, гишүүдэд толгой нь арай өөрөөр явж байгаа шүү. 43.4 дэх заалтыг.

Л.Гантөмөр: - Ерөнхийдөө бид нар бол Засгийн газраас өргөн барьсан хуулийн төсөл дээр ажиллаж байгаа. Засгийн газраас 4 санал өргөн баригдсан байгаа. Энэ 4 саналын 1-ийг үлдээгээд, үлдсэнийг нь дараах хэлбэрээр өөрчлөн найруулъя гэж байгаа. Ингэхээр нөгөө 4 саналын 1 нь үлдэнэ. Нөгөө 3 нь бол автоматаар анхны хэлэлцүүлгээр алга болж байгаа гэсэн үг. Тийм зарчмын зөрүүтэй эхний саналаа дарга уншиж танилцуулж байгаа юм.  

З.Баянсэлэнгэ: - За дэмжиж байгаа гишүүд гараа өргөнө үү?

Засгийн газраас өргөн барьсан Боловсролын тухай хуульд нэмэлт, өөрчлөлт оруулах хуулийн төслөөс 43.4 дэх заалтыг хүчингүй болгохоос бусад заалтыг дор дурдсанаар өөрчлөн найруулах гэсэн саналын томъёоллоор, Эрүүл мэндийн тусламж үйлчилгээ, за дэмжиж байгаа гишүүд гараа өргөнө үү?

8-аас 6.

За дэмжигдлээ.

Боловсролын тухай хуульд нэмэлт, өөрчлөлт оруулах 2012 оны 05 дугаар сарын 09-ний өдрийн хуульд энэ хуулийн 1 дүгээр зүйлийн 1.15 дахь хэсгийн 43.6 гэснийг 3 дугаар зүйлийн 3.4 дэх хэсгийн 43.1.7а заалтыг 2014 оны 01 дүгээр сарын 01-ний өдрөөс эхлэн дагаж мөрдөнө гэсэн агуулга бүхий 6 дугаар зүйл нэмэх; энэхүү нэмэлттэй холбогдуулан 6 дугаар зүйлийн дугаарыг 7 гэж өөрчлөх гэсэн энэ саналыг дэмжиж байгаа гишүүд гараа өргөнө үү?

8-аас 7.

За дэмжигдлээ. 

Боловсролын тухай хуульд нэмэлт, өөрчлөлт оруулах тухай 2012 оны 05 дугаар сарын 09-ний өдрийн хуулийн 3 дугаар зүйлийн 3.3 дахь хэсгийн 43.1.4 дэх заалтыг дор дурдсанаар өөрчлөн найруулах, 43.1.4 “төрийн болон орон нутгийн өмчийн мэргэжил сургалт үйлдвэрийн төв болон ерөнхий боловсролын сургууль, цэцэрлэгт энэ хуулийн 43.1.2-т заасан албан тушаалд 25 ба түүнээс дээш ажилласан иргэн өндөр насны тэтгэвэр тогтоолгоход 24 сарын, үүнээс сум, тосгон, багийн сургууль, цэцэрлэгт 10 ба түүнээс дээш жил ажилласан бол 36 сарын үндсэн цалинтай нь тэнцэх хэмжээний нэг удаагийн мөнгөн тэтгэмжийг төрийн албан хаагчийн цалингийн сүлжээг баримтлан улсын төсвөөс ажиллаж байгаа байгууллагаар нь дамжуулан олгох” гэсэн саналын томъёоллоор, саналыг дэмжиж байгаа гишүүд гараа өргөнө үү?

8-аас 6.

За дэмжигдлээ. 

Боловсролын тухай хуульд нэмэлт, өөрчлөлт оруулах тухай 2012 оны 05 дугаар сарын 09-ний өдрийн хуулийн 3 дугаар зүйлийн 3.4 дэх хэсгийг дор дурдсанаар өөрчлөн найруулах, 43.1.7а “сум, тосгон, багийн сургууль, цэцэрлэгийн эрхлэгч, сургуулийн захирал, сургалтын менежер, сургуулийн нийгмийн ажилтан, дотуур байрны багш, албан бус боловсролын багш, цэцэрлэгийн арга зүйч, сургуулийн номын санч, сургууль, цэцэрлэгийн эмчид 5 жил тутамд 1 удаа 6 сарын үндсэн цалинтай нь тэнцэх хэмжээний мөнгөн тэтгэмжийг ажиллаж байгаа байгууллагаас нь олгох” гэсэн саналын томъёоллоор, сум, тосгон, багийн сургууль энэ хуулийн “43.1.7а зааснаас бусад багш, туслах багшид 5 жил тутамд 1 удаа 6 сарын үндсэн цалинтай нь тэнцэх хэмжээний мөнгөн тэтгэмжийг ажиллаж байгаа байгууллагаас нь олгох”

Л.Гантөмөр: - Энэ 5 жил тутамд 1 удаа 6 сарын үндсэн  цалинтай нь тэнцэх хэмжээний мөнгөн тэтгэмж олгоно гэсэн заалтыг 2 хувааж байгаа юм. Нэг нь бол багш, туслах багш. Багш, туслах багшаа 2013 ондоо хэрэгжүүлээд эхэлчихье, бусад сургуулийн нийгмийн ажилтан, сургалтын менежер, захирал, эрхлэгчээ бол 2014 оны 01 дүгээр сарын 01-нээс олгоод эхэлье гэж байгаа юм. Нэг үгээр хэлбэл түрүүн бид нар хэлсэн шүү дээ. Заримыг нь дараа жил рүү шилжүүлэх зарим дотор нь бол энэ багшаас бусад албан тушаалаа хийгээд өгчихөж байгаа юм. Энэ хуулийн 43.1.7а гэдэг нь болохоор захирал, сургалтын менежер, сургуулийн нийгмийн ажилтан гээд хүмүүс байна шүү дээ. Эд нараас бусад багш, туслах багш гэж байгаа юм. Нэг үгээр хэлбэл сум, тосгон, багийн сургуульд ажиллаж байгаа эрхлэгч, захирал, сургалтын менежер, нийгмийн ажилтан, дотуур байрны багш, боловсролын багш, цэцэрлэгийн арга зүйч, номын санч, цэцэрлэгийн эмчид гэдэг хүмүүстээ бол 2014 ондоо, 2014 ондоо гэдгээ хамгийн эхэлж санал хураахад оруулчихсан юм. 43.1.7а заалтыг 2014 оны 01 дүгээр сарын 01-нээс мөрдөнө гэж байгаа юм. Энэ жил мөрдөхөө бол сургууль, цэцэрлэгийн багш, туслах багш нараа энэ жил мөрдөөд явчихъя гэж байгаа юм. 2 хуваагаад 6 сарынх нь тэтгэмжийг энэ жил бол багш нартай өгье, бусад удирдлага, арга зүйчдээ бол дараа жилээс олгоод явъя гэж байгаа юм.

А.Бакей: - Нэг юм тодруулчих уу, ингээд ийм зохицуулалт хийгээд энийг баталчихлаа гэхэд нөгөө төсөвт үзүүлж байгаа ачаалал, дарамт яг хэмжээгээр буурахаар болж байна. Заримыг нь хойшлуулаад, заримыг нь шууд энэ жилээс олгохоор.

Ч.Улаан: - За дарамт буурах ч яах вэ, ер нь бол ингэснээр оруулж ирсэн төсөв дээр нэмэгдэл эх үүсвэр шаардаж байгаа шүү дээ. 13 тэрбум төгрөгийн нэмэгдэл эх үүсвэр шаардаж байгаа. Энэ арга хэмжээнд өмнө нь бол төсөвт тусч орж ирсэн 17 тэрбум байгаа. Ингээд жилийнхээ дүнгээр бол 2013 онд бол 30 тэрбум төгрөгийг энэ зорилтоор төсөвлөж байна гэсэн үг. 

Ц.Даваасүрэн: - Тэгэхээр чинь одоо нөгөө номын санч, эмч энэ тэр нь бол 5 жил тутамд 1 удаа 6 сарын тэнцэх юугаа бол энэ “а” заалтаар авах нь тиймээ? Нэг жилийн дараа авна тийм үү?

З.Баянсэлэнгэ: - За саналыг дэмжиж байгаа гишүүд гараа өргөнө үү?

8-аас 6.

Дэмжигдлээ. Санал, дүгнэлтийг нэгдсэн чуулганд С.Ганбаатар гишүүн, за С.Ганбаатар гишүүн санал, дүгнэлтийг нэгдсэн чуулганаар оруулна. За А.Бакей гишүүн. 

Боловсролын тухай хуульд нэмэлт, өөрчлөлт оруулах тухай.

А.Бакей: - Энэ хууль ер нь бол ингээд баталчихаад, 5, 6 сарын дараа дахиад өөрчлөлт оруулж байна л даа. Тэгэхээр энэ хуулийг анхнаасаа батлахдаа сонгууль дөхсөн үед баталсан хууль байна л даа. Тэр үедээ магадгүй сонгуулиа бодсон ч юм уу, эсвэл одоо тодорхой үндэслэл гаргаад, төсөв дээр нь ямар ачаалал, дарамт үзүүлдэг тэр бүгдийг тооцож байж, тал талаасаа нягтлаагүй байна. Тэгээд одоо ер нь цаашдаа бол ямарваа нэг хууль орж ирэхдээ хамгийн гол нь тэр эдийн засгийн тооцоо, судалгааг нь нарийн хийж байж оруулж ирэхгүй бол болохгүй нь. Ингээд баталчихаад, эргээд өөрчлөөд байж болохгүй шүү дээ. Жишээлбэл одоо сая бас нэг хууль оруулсан шүү дээ. Ажилласан жил, тэтгэврийн даатгалын шимтгэлийг нөхөн тооцох тухай хуулийн дагаж мөрдөх журмын тухай хууль гээд. Энийг бол батлагдсан өдрөөс хүчин төгөлдөр мөрдөнө гээд одоо 2014 оноос эхэлж мөрдөхөөр болж байх шиг жишээтэй. Тэгэхээр ер нь Байнгын хорооноос цаашдаа орж ирж байгаа хуулийн үр дагаврыг нь ялангуяа үр дүн, үр дагавар, төсөвт учруулах ачаалал, дарамтыг нь маш нарийн тооцож байж нягтлахгүй бол ингээд дахин дахин гар өргөх болчихоод байгаа шүү. Энийгээ бас анхаарах хэрэгтэй байна. 

З.Баянсэлэнгэ: - С.Ганбаатар гишүүн.

Л.Гантөмөр: - Энэ хуулийн нэмэлт, өөрчлөлтийг Д.Оюунхорол нарын гишүүд өргөн барьсан. Өргөн барьсан төсөл нь бол үнэхээр утга учиртай. Яг одоо багш руу хандсан, яг хөдөө ажиллаж байгаа багш руугаа хандсан, төрийн өмчтэй сургууль руугаа хандсан ийм хууль өргөн барьсан юм байна лээ. Надад одоо байна, батлагдаж гарахдаа хавтгайруулчихсан. Бүгдийг нь хамруулаад, бүх сургуулийг хамруулаад, бүх хүний дээд хэмжээг тултал нь өсгөөд, тийм учраас бол А.Бакей гишүүний хэлж байгаа санал дээр нэмээд хэлэхэд өргөн баригдсан үзэл санааг эвдэхгүйгээр хуулийг баталдаг систем рүү бид шилжихгүй бол зүгээр саналын цуглуулга батлахаар үр дагавар бол үнэхээр маш хүнд гарч ирж байгаа юм л даа. 

Ц.Даваасүрэн: - Төсвийн хэлэлцүүлгийн шатанд байна шүү дээ, нэг нэмэлт хуралдаан хийж, завсарлахаас өөр аргагүй байдал руу орж байна гэсэн үг л дээ. Өнөөдөр бид нар дагалдах хуулиудын эхний хэлэлцүүлгийг чуулганаар хийчихье гэсэн шүү дээ. Тэгэхээр энэ дээр чинь зарчмын зөрүүтэй саналын томъёолол гарчихаж байгаа учраас дарга аа, тэгнэ. Тэгвэл одоо Их Хурлын дарга дээр хэдүүлээ уулзаад, өнөөдрийнхөө хуралдааныхаа дэгийг жаахан өөрчилж өгөхгүй бол болохгүй болчихож байгаа шүү. 

З.Баянсэлэнгэ: - За Боловсролын тухай хуульд нэмэлт, өөрчлөлт оруулах тухай хуулийн зарим хэсгийг хүчингүй болсонд тооцох тухай хуулийн төслийг нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү?

8-аас 7.

Хуралдаан 13 цаг 23 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ






           М.НОМИНДУЛАМ

